
CIUDAD DE MÉXICO. Jala’ach Andrés 
Manuel López Obradore’ tu ya’alaje’ u 
beeta’al u meyajil (outsourcing), le ku ya’alal 
beey subcontratacióne’, chéen jump’éel bix u 
sa’atbesik máak bo’ol unaj u beetik ts’o’okole’ 
ma’ táan u beetik uts ti’ máaxo’ob ku ts’a’abal 
meyaj ti’ob beyo’, le beetike’ tu k’ubaj te’e 
Congresoo’ jump’éel k’eexil ti’al u tso’olol yéetel 
u “je’ets’el” tuláakal ba’al yaan u yil yéetel, le
beetik jala’ache’ ku p’áa’tik ka séebkunsa’ak u
je’ets’el ba’al tumen Cámara de Diputados ti’al
beyo’ u éejenta’al k’eexil tu’ux táan u kaxta’al
ma’ u beeta’al k’aas ti’ mixmáak.

Tu súutukil úuchik u káajsil tse’ek suuk u 
beetik ja’atskab k’iin sáansamale’, láak’inta’ab 
tumen u ajmeyajo’ob táakpaj ti’al u tso’olol 
tuláakal le k’eexilo’obo’, ts’o’okole’ jala’ache’ 
tu ch’a’achibtaj bix u bin u tse’elel meyaj ti’ 
máak lalaj ja’ab ken k’uchuk diciembre, ba’ale’ 
tu jo’oloj túumben ja’abe’ ku káajal u ts’a’abal 
meyaj, tumen le je’elo’ chéen jump’éel ba’al ma’ 
patal ku yúuchul yéeteli’.

“Tu winalil diciembre ti’ u ja’abil 2018e’, 
luk’sa’ab meyaj kex ti’ 378 mil u túul máak, le 
je’elo’ óoli’ leti’e’ jaytúul máak tse’el ti’ meyaj ti’ 
jump’éel u winalil ka’aj káaj u máan le pak’be’enil 

k’oja’ana’, ba’ale’ ti’ le je’elo’, k-ojele’ luk’sa’ab 
meyaj ti’ 500 mil máak, ti’al mayoe’ luk’sa’ab kex 
280 mil máaki’, ma’ táan u píitmáansik le beyka’aj 
náak diciembre ti’ u ja’abil 2018. Ts’o’okole’ ti’al 
2019e’, láayli’ beey úuchiko’. Bix túun ku páajtal 
u na’atal ba’ax úuchij. Chéen ku páajtal k-a’alike’
ma’ patal u k’a’abéetkunsa’al a’almajt’aan
jets’a’an walkila’, tumen yaan mola’ayo’obe’
chéen táan u jóok’siko’ob meyaj unaj u beetiko’ob
ba’ale’ ma’ táan u ts’áako’ob u yutsil ti’ máaxo’ob
ku meyajo’obi’”, tu ya’alaj.

U yóox múuch’tambalil Encuentro de 
Jóvenes Creadores 2020 ku beeta’al 
tumen Fondo Nacional para la Cultura 
y las Artes (Fonca), yaan u beeta’al ti’ 
Internet, yaan u káajal 16 ti’ noviembre 
yéetel 11 ti’ diciembre, beey úuchik u 
ts’a’abal k’ajóoltbil tumen  Secretaría 
de Cultura ti’ u lu’umil México. Yaan 
u táakpajal 225 u túul máaxo’ob
áantano’ob yéetel le nu’ukbesaja’,
tu’ux yaan u ye’esa’al meyajo’ob
ts’o’ok u beeta’ali’. Meyajo’obe’ yaan 
u ye’esa’al ti’ u kúuchil Contigo en la
Distancia. beyxan ti’ u redes socialesil 
Fonca, je’el bix xan ti’ u kúuchilo’ob
Imagen y Nacional de las Artes.
Oochele’ jóok’sa’an ti’ jump’éel
cha’an beeta’an tumen Alejandra
Jimena Medina Gómez.

Azúcar, hasta en juguetes, 
o insulina que se inyecta;
una cosa es la correcta:
hay que hablar de la diabetes

¡BOMBA!

PLANTEA AMLO LEY PARA “ORDENAR“ EL OUTSOURCING

TERCER ENCUENTRO DE JÓVENES CREADORES 2020

AMLOE‘ TU K‘A‘AYTAJ U TUUKULIL U JÓOK‘SA‘AL A‘ALMAJT‘AAN 
TI‘AL U ‘‘JE‘ETS‘EL‘‘ BIX UNAJ U BEETA‘AL SUBCONTRATACIÓN

U YÓOXMÚUCH‘TAMBALIL TÁANKELEMO‘OB TS‘A‘ABANTI‘OB 
U YÁANTAJIL FONCA 2020E‘ YAAN U MÁANSA‘AL TI‘ INTERNET 


